

ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով հատկացված միջոցներից կատարել վերաբաշխում 243,000.0 հազար դրամ գումարի չափով՝ (բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով)՝ Հայաստանի մարզերում կրթական որակյալ ծառայությունների հասանելիության ապահովման ծրագրի շրջանակներում թվով 53 հաստատության համար Հայաստանի տարածքային զարգացման հիմնադրամը կատարող սահմանելու նպատակով: Նախագծի նպատակն է նաև Սյունիքի մարզում ընտրված 200 տեղից ավելի հզորությամբ հաստատությունների մասով կատարել փոփոխություններ:
Վերաբաշխումը կատարվում է 1183 ծրագրի 32002 և 32013 միջոցառումների միջև, ինչպես նաև նշված միջոցառումների կատարողների միջև:

Ընթացիկ իրավիճակը և խնդիրները.
ՀՀ կառավարության կողմից որդեգրած և ՀՀ կառավարության 2021-2026թթ.-ի ծրագրով ամրագրված 300 դպրոցի կառուցման, վերակառուցման, հիմնանորոգման ծրագրի շրջանակներում իրականացվում է կրթական որակյալ ծառայությունների հասանելիության ապահովման ծրագրի (այսուհետ՝ Ծրագիր)։ Ծրագրի իրագործման նպատակով փոքրաքանակ համակազմ ունեցող հաստատությունների համար կառուցվելու են կրթահամալիրներ, իսկ այն դպրոցների համար, որոնց աշակերտական համակազմը մեծ է, կառուցվելու են դպրոցների նոր շենքեր:
Ծրագրի շրջանակներում արդեն ընտրված էր և ՀՀ կառավարության որոշումներով հաստատվել են թվով 84 կրթահամալիրի և թվով 98 դպրոցի ցանկեր: Բոլոր հաստատությունների համար Ծրագրի կատարող է սահմանվել ՀՀ քաղաքաշինության կոմիտեն: Հաշվի առնելով ծավալը և այն որ ծրագրի իրագործումը պետք է ավարտվի 2026թ.-ին՝ որոշվել է ընդհանուր առմամբ ընտրված 182 հաստատությունից 53-ի համար Ծրագրի կատարող սահմանել Հայաստանի տարածքային զարգացման հիմնադրամին: Վերջինիս կողմից Ծրագրի իրագործմանը կփոխնացվեն ՀՀ Արարատի մարզի (թվով 12), Շիրակի մարզի (թվով 18), Սյունիքի մարզի (թվով 17) և Վայոց Ձորի մարզի (թվով 6) հաստատություն: Սյունիքի մարզից փոխնացվում են Տաթև համայնքի թվով 4, Կապան համայնքի թվով 9, Մեղրի համայնքի թվով 3 և Քաջարան համայնքի թվով 1 հաստատություն:
Միաժամանակ, Սյունիքի գյուղական բնակայրերում Ծրագրի իրագործման համար ի սկզբանե բոլոր հաստատությունների մասով ցանկը հաստատվել է որպես կրթահամալիրների ցանկ: Սակայն հաշվի առնելով Ծրագրի սկզբունքները և տրամաբանությունը՝ ներկայումս որոշվել է որոշ կրթահամալիրների փոխարեն կառուցել դպրոցներ: Խոսքը վերաբերում է մեծ աշակերտական համակազմ ունեցող դպրոցներին, որոնց կառուցվելիք շենքերի հզորությունը նախատեսվել է 200 տեղից ավելի: Այսպիսով, Սյունիքի մարզի գյուղական բնկավայրերից ընտրված թվով 36 հաստատությունից թվով 14 հաստատություն կկառուցվեն որպես դպրոցներ: 200 տեղ հզորությամբ կրթահամալիրի կառուցման համար ներկայումս մշակվում է նախագիծ 144 տեղ հզորությամբ կրթահամալիր նախագծի հիման վրա: Ըստ այդմ, Նախագծով նախատեսվում է առանձնացնել 200 տեղ հզորությամբ կրթահամալիրի կառուցման նախագծի համար՝ նախագիծը նախատեսելով ձեռք բերել «Հրատապ մեկ անձից» գնման ընթացակարգով «Հայնախագիծ» ԲԲԸ-ից, քանի որ վերջինիս կողմից արդեն մշակվում է 144 տեղ հզորության կրթահամալիրի կառուցման նախագիծը՝ մոդուլային դպրոցի նախագծի հիմքով:
Միաժամանակ,  ներկայումս քննարկվում են և շուտով կհաստատվեն Ծրագրի իրագործման համար գնումների ընթացաակրգի առանձնահատկությունները: Ծրագրի իրագործման առանձնահատկություններից է նաև այն, որ ՆՆՓ-երի տեղակապումների մրցույթ առանձին չի հայտարարվելու, այլ այն կլինի կապալային աշխատանքների մրցույթի շրջանակներում: Ներկայումս այդ մրցույթները երկու կատարող մարմինների կողմից էլ հայտարարավելու է պայմանով՝ «Գնումների մասին» օերնքի 15-րդ հոդվածի 6-րդ մասին համապատասխան:



Կարգավորման նպատակը և բնույթը. 
         Որոշման նախագծի ընդունմամբ կապահովվի Հայաստանի մարզերում կրթական որակյալ ծառայությունների հասանելիության ապահովման ծրագրի իրագործումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի կրթական դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 2021-2026 թթ. Ծրագրի «4.3.Կրթություն» բաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով», ... «մինչև 2026 թվականը կառուցել, հիմնանորոգել կամ վերանորոգել առնվազն 500 մանկապարտեզ՝ ապահովելով դրանց ամբողջական հագեցումը անհրաժեշտ գույքով և սարքավորումներով»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



